
足以濟其用在遼數年措置粮數萬石銀萬餘兩馬千餘

匹邊用充足器械鮮利軍士飽煖人樂戰守

六月少師工部尙書吳中卒

　〈中山東武城人以國子生積宦今戮性貪鄙其妻嚴正一日迎誥其妻拜畢呼子曰將吳中一軸誥來宣之我〉

　〈聽問左右曰此詰匊是主上自言耶是翰林代草耶曰亦翰林代草也嘆曰翰林先生果不虛妄吳中一篇誥〉

　〈文止說他平生爲人何嘗有淸廉二字中聞之雖恚強笑容而已〉

七月擢兵科都給事中王永和爲工部右侍郎

　〈永和初爲敎官後仕兵科時方營建諸司廨署役繁事殷選勤厚乎恕知大體能撫治者任之廷臣多舉永和〉

　〈遂超陞之〉

始置户部太倉庫

冬十月　太皇太后張氏崩謚曰誠孝昭皇后

　〈按枝山野記　太后大漸召內閣諸臣至輯前問曰朝廷尙有何大事未辨者楊士奇對曰有一二事其一二〉

　〈建文君雖已滅曾臨御四年當命史官修其一朝實錄仍用建文年號　太后曰曆日已革除之豈可復用對〉

　〈曰曆日行子一時實錄萬世信史豈可叢洪武之年亂之　太后頷之二方孝孺已誅　文皇帝詔收其片言〉

　〈隻字者論死乞弛其禁又辭不係國事者聽令存之太后默然未答士奇等卽趨下叩頭稱受顧命而出按〉

　〈此記楊文貞于所對言議甚正第不識當時果有此言否竊疑文貞累朝元老自法熙來卽得君行政言聽訃〉

　〈從使果有此意何不干　仁宣二祖時言之何不于正統初年言之直待太后臨崩而已亦耄期倦瘁乃言之〉

　〈乎枝山此記當出于傳聞然其詞誼則其確足爲正論赤幟方氏文字久已弛禁梓行第首一事尙有待耳〉

復命定西侯蔣貴充總兵官靖遠伯王驥兼兵部尙書提

督軍務討麓川緬甸先是思任發旣敗走緬甸大軍還復

--

出爲寇命貴驥再督諸軍往征之至雲南檄緬甸令縳送

思俇發緬人懷詐黨惡匿思任發不遣貴等促兵攻緬破

之思仕發復遁去俘其妻子旋師加貴驥歲祿各三百石

癸亥〈正統八年〉

四月雷擊奉天殿鴟吻詔羣臣言得失侍講劉球上言下

獄錦衣指揮馬順以計殺球一日五更順携一小校前持

球球知有變大呼曰太祖太宗之靈在天汝何得擅殺我

小校持刀斷球頸流血被體屹立不動

　〈按小校盧氏人初爲馬順所迫后慟哭悔恨不已未巳死馬順子發狂知代球數順罪一時謂爲球所憑而發〉

　〈其憤焉〉

